
Notes

1)
2)
3)

1)

2)

3)
4)

5)

6)

Tlhahlobo
Lipotso tse ka lebelloang, limaraka li 20
Bonts’a litsela tse peli tseo ho thola e leng sesupo sa bohlale (maq. 176, 177).
Hlalosa tsela e bohlale ea puo (maq. 181-183).
Sebelisa buka ea Liprovebia ho haha tse ling tsa lintlha tsa botsoali (maq. 189, 190).

Lipotso tse ka lebelloang, limaraka li 10
Sebelisa Liprov 6:16-19 ho bonts’a bohlokoa ba mantsoe (leq. 175).

Sebelisa Mangolo a mabeli ho etsa lintlha tse peli tse fapaneng mabapi le seo
o lokelang ho se etsa ka molomo oa hau (leq. 177).

Hlalosa “tsela e booatla” ea ho bua (leq. 180).

Fana ka lintlha tse peli tse bonts’ang bohaisani bo botle ho tsoa
bukeng ea Liprovebia (leq. 184).

Fana ka lintlha tse peli ho tsoa bukeng ea Liprovebia, tse mabapi le
lintho tsa bohlokoa tseo o lokelang ho li goba malebana le metsoalle
(leq. 186).

Ka lipolelo tse 2-3, hlalosa mosali eo ho buuoang ka eena ho Liprovebia 31 (leq.
188).

Liprovebia; Puo le Kamano

I. Selelekela.

A.

Buka ea Liprovebia.

1. William Arnot, bukeng ea hae e bitsoang Studies in Proverbs, o re: “Ho
ipapisitsoe le manoni ao Liprovebia li nang le oona puong, le kamoo li
bonahalang li sebetsa haholo ka teng bophelo ba batho, ha ho makatse
hore e be Moea o Halalelang o li sebelisitse, mahareng a batho, ho
fetisetsa pelo ea Molimo ho batho. Liprovebia li bophelong ba batho le

Bibeleng. Li Bibeleng hobane li li bophelong ba batho.”

2. Ke ‘nete. Buka ea Liprovebia ke buka e nang le lintlha tse sebelisoang
haholo, ka mokhoa oo e hahiloeng ka oona. Provebia ka bo eona, ke
ponts’o ea mokhoa oa ho phela.

3. Liprovebia li buoa ka liketsahalo tsa letsatsi ka leng, ka mehlala ea
letsatsi ka leng. Ha li felloe ke nako, ha li fetoe ke nako, hobane,
bophelo bo batla bo ts’oana kamehla.

a. Joalokaha Molimo a ts’oana kajeno, maobane le kamehla eohle (Bah
13:8), melao e tsamaisang lefats’e la Hae e ntse e ts’oana le kajeno,
joalokaha e ne ntse e le joalo lilemo tse 3,000 tse fetileng ha buka
ea Liprovebia e ne e ngoloa.

b. Re ka fumana molemo o moholo ho tsoa lingoloeng tsena tsa
khale, ha re ka lemoha hore “ha ho letho le lecha tlasa letsatsi”
(Moeklesia 1:9).

Lintlha tse thutong ena.

1. Re tla ithuta ka sepheo se akaretsang sa buka ea Liprovebia, e leng
bohlale.

2. Boithutong bona, re tla ithuta tseo Liprovebia li re rutang, ka ho ba le
bohlale likarolong tse peli tsa bophelo:

a. Puo (ts’ebeliso ea molomo).

b. Likamano.

Notes

II. Puo.

Notes
A. Bohlokoa ba Mantsoe.
1. Khokahano e pakeng tsa puo le bohlale.
a. Bohlale le puo li hokahantsoe ‘moho.
Mohlala oa Sengoli:
Puo ho bohlale e ts’oana le se tsoang ho computer ho
se tsamaisang computer.
Beha mohlala oa hau |
I
I
I
I
L o
b. Liprovebia li ruta hore bohlale bo tla ama seo re se buang, le tsela
eo re se buang ka eoena. Motho ea bohlale o utloisisa hore o na le
boikarabello holima seo a se buang.
2. Puo ke karolo ea bohlokoa ea bophelo.
a. Puo e bohlokoa Popong ea lintho tsohle.
1) Re tsoa ho Sebui se seholo, se ileng sa “bua” ea ba lefats’e le
ba teng (Gen 1:3, 6,9, 11, 14, 20, 24).
2) Molimo o ile a “bua” ho motho hang ha a qeta ho moetsa
(Gen 1:28), ‘me ha a so emise ho bua le eena le kajeno (2 Petr
1:21).
b. Puo e bohlokoa topollong.
1) Molimo o bua le rona ka Mora oa Hae (Bah 1:2).
2) Mora oa Hae ke “Lentsoe” la Hae (Johan 1:1).

. P bohlokoa buk Li bia.

c uo e bohlokoa bukeng ea Liprovebia Notes —
1) Re bona hona kahar’a buka eohle ea Liprovebia, empa e bonoa

haholo 6:16-19.

2) Hona le lintho tse supileng tse nyatsehang ho Morena. Lintho
tsena li supa lintho tseo Molimo a sa li batleng. Hlokomela
hore tse tharo li amana le Puo.

a) Leleme le bolelang leshano (tem. 17a).

b) Paki ea bohata e buang leshano (tem. 19a).

c) Ea jalang ligabang mahareng a baena (tem. 19b).

3. Matla a leleme.

a. Liprovebia ha li nyenyefatse matla a leleme. Leha ho le joalo,
batho ba nka leleme ha nyane. Le akofisa lipolelo tse ngata tsa bo
rabohlale le lipuo tse seng ntle.

b. Leleme le lokela o sebelisoa ka tlhokomelo. Le ka sebelisoa hantle
kapa hampe.

1) Lefu le bophelo li matleng a leleme (18:21).

2) Le ka tlisa bohloko kapa la folisa (12:18).

a) David Wright, bukeng ea hae e bitsoang Wisdom as a
Lifestyle, o re: “Mantsoe e ka ba li-misaele tse nang le
metsu e bolaecang, e ka tabolang ea tamukanya, ea
choatlaka ba otloang ke oona. Kapa ea ba linoka tse tlisang
tatso e monate ea bophelo, ea ka metsi a hloekileng, a
hlabollang, ea ka moriana o tlisang pholo magebeng a ba
re potileng.”2

4. Ts’usumetso ea mantsoe.

a. Ho tsoa ha mantsoe molomong, ho bapisoa le lebatama la mollo
(16:27) le ka arolang metsoalle e utloanang haholo (tem. 28).

b. Mantsoe a ka tlisa khotsofalo(12:14).

c. Mantsoe a ka fepa ba bangata(10:21).

Notes d. Mantsoe a ka senya mohaeno (11:9).

e. Ts’usumetso ea lipolelo e ka se bonahale hang, empa e etsa
phetoho e kholo. Lipolelo tse monate, tse gekisang li ka re ama ka
tsela e kang ha e bonahale, empa e le kotsi (bala 7:21, 29:5).

1) Lipolelo li ka re susumetsa ho etsa ligeto tse kotsi.

2) Lipolelo li ka re etsa hore re lakatse lintho tse mpe.

Ntlha ea Puisano

Sebelisa lintlha tse fetileng ho akofisa puisano ka
Puo, lipolelo le leleme.

B. Ka nako e ngoe Ho thola ke khauta (ho bohlokoa haholo)! Hona ho ka
bonts’a bohlale ka litsela tse peli:

1. Ho thola ho bonts’a bohlale lintho tseo re sa reng letho ho tsona.

a. Sheba sello sa Jobo ho Jobo 13:5. Hape sheba Pes 39:1. Ho koaloa
melomo ea rona ke e ngoe ea lintho tse bohlale ka ho fetisisa tseo
re ka li etsang.

b. “Sethotho ha se khutsitse ho thoe se hlalefile” (17:28). Hona ke
taba e hlollang!

2. Khutso e bonts’a bohlale ho tseo re li mamelang.

a. Hanyane ha re bua, ke halelele re ka khonang ho mamela. Halelele
ha re mamela, ke halelele re tla khona ho ithuta.

1) Jakobo o re khothaletsa ho “utloa ka pele, re liche ho bua” (Jak
1:19).

2) Moreri o lokela ho elelloa hore ho teng “nako ea ho khutsa, ho
boetse ho teng nako ea ho bua” (Moek 3:7).

b. Ha re na khona ho bua ka bohlale ho fihlela ha re ka mamela ka tlhalefo
(4:1).

c. ho mamela kapa ho utloa ke ketso e nkang nako ea rona e ngata
puisanong.

Notes -
1) Ho mamela ho hokahanyoa le puo (4:20).

2) Ho mamela ho hokahanyoa le bohlale (8:33).

3) Mamelo ke sesupo sa motho ea bohlale (12:15).

4) Ho mamela ha se feela ho thola hobane o sa batle ho bua.
Empa ke ketso e reretsoeng ho beha litholoana tse ntle puong.

a) Mamelo e lokela ho khetha (15:31).
b) Mamelo e lokela ho ananela (2:1).
c¢) Mamelo e lokela ho ela hloko (4:1; 5:1).
d) Mamelo e lokela ho hlahisa ketso ea tiisetso (5:7).
C. Khetha Lipolelo tsa hau ka Hloko.
1. Khetho ho bua lipolelo tse ngata.
a. Lipolelo tse ngata li isa sebeng (10:19).
b. Lipolelo tsa rona li lokela ho fokola (Moekl 5:2).
2. Ho hlokomela molomo oa hau.
a. Lebela molomo oa hau (21:23; 1e13:3).
b. Notla molomo oa hau (10:19).
c. Ithute mamello ka molomo oa hau (29:20).
d. Beha letsoho molomong oa hau, ho ena le ho beha “leoto

molomong” (hona ho bolela ho se itoants’e ka lipolelo kapa ho bua
ntho e se nang moelelo kapa e sa nephalang) (30:32; le Job21:5).

Notes

3.

Ho hlokomela lipolelo tsa hau.

a.

Lingoloeng tsa Apocrypha, Siraka o fana ka khothaletso: kala le ho
etsa tekano ea mantsoe a hau, etsa lemati le sekoali bakeng sa
molomo oa hau. Hlokomela e sere oa fosa ka leleme la hau (Siraka
28:25,26).

Re lokela ho kala le ho ela mantsoe a rona hloko. Ha rea lokela ho
bua lipolelo tse chiphi. Re lokela ho hlahloba boima ba lentsoe
pele re le bua. re lokela ho lemoha ka hlooko, seo re se buang.

Ha ke ne ke le ngoana ntate-moholo o ne a re ke se bue
haholo. O ne a mpolella hore ke hlokomele mantsoe a ka,
hobane ke na le lenane le itseng la mantsoe ao ke lokelang
ho a bua bophelong. Bohlale tabeng ena bo hlakile.
Sebelisa mantsoe a hau joalokaha e ka u na le moeli le palo
ea mantsoe ao o lokelang ho a bua. Akhete ka hloko. E ba
mohlokomeli ea molemo oa lipolelo tsa hau.

Mohlala oa Sengoli:

Beha Mohlala oa hau:

David Wright o akaretsa ntlha ena hamonate ha a re: “Hangata re
nahana ka lisebelisoa le lintho tse ts’oarehang, ‘me re li hlokomela
ka poulelo e kholo. Ho ea ka Solomone, lipolelo tsa rona li lokela
ho lebeloa ka poulelo e kholo, re a sebelise ka bohlale. Hona le
ts’ebeliso e ntle le e mpe ea mpho ena e molemo. Molimo o na le
thahasello e kholo lipolelong tse tsoang melomong ea rona hobane,
joalokaha a labalabela kenano, matla a puo le oona ke sesupo sa
sets’0oano sa rona le Eena. Puo ha ea lokela ho nkoa hanyane; ho

bua ha se ntho e chiphi.”

D. Mekhoa ea Puo. David Wright o arola mekhoa e fapakaneng ea ho bua ho

tsoa bukeng ea Liprovebia, mekhahlelo e mene.” Notes B
1. Tsela ea bofebi.
a. Ena ke tsela ea moghekanyetsi.
1) Ke mokhoa oa morekisi ea masene, ea bolatsana.
2) O sebelisa mantsoe ka boghetseke. Leha ho le joalo, ha a na
‘nete (5:3, 4).

b. Sebui sa mofebi, se iphihletse haholo lipolelong tsa masene le
gophello. Ke libetsa tsa hae tse kholo haholo.

1) Qophello ea seotsoa, e leka ho tiisa ts’epahalo ea botho, le ho
supa boits’ireletso bo lihelang (7:14).

2) O leka ho kholisa ba bang ka bokhabane ba botho (7:15).

3) O nka monyetla mefokolong ea ba bang (7:16-20).

4) O shebana le ho etsa liphapano (7:16-20).

c. Mokhoa oona oa puo, o tletse ka boghekanyetsi haholo. O pata
moelelo hoo puo e ka sebelisoang e sa elelloehe. Re lokela ho
itlhahloba. Na re sebelisa mokhoa oo oa puo?

1) Na re sebelisa bokhoni ba rona ba ho latella le ho qophella e le
hore re fumane seo re se batlang?
2) Na re sebelisa puo ka mokhoa o masene ho qophella batho ba
bang?
3) Na ehlile re tsotella bamameli ba rona? kapa empa re tsotella
litakatso tsa rona?

2. Mokhoa oa booatla.
a. Tsela ena ea ho bua ke ea motho ea sa tsebeng ho its’oara, ea bileng a
buang ka tsela e sa hloekang.

Notes

1) Ke tsela eo motho a sa baleng mantsoe a hae.

2) Leoatla le bua lipolelo tse ngata, ha a gete ho bua. O etsa lipuo
tse se nang moelelo.

3) Ha alaole seo a se buang. Ha a na boits’oaro.
b. Leoatla le etsa lits’episo tseo hamorao a ikoahlacang(6:2).
c. Ho bebera ha hae ho ea molihela (10:8, 19; 13:3). H

d. Ho fokola ha taolo ea hae holima seo a se buang, ho mokenya
lits’ebong (12:23).

e. Oa itlontlolla kaha a se na mamello (18:13).
f. O hana bohlale (23:9). Ha bo na thuso ho eena (26:7,9).
3. Mokhoa oa ea khopo.
a. Ona ke mokhoa o hlaha, o tletseng ntoa.
1) Joaloka tsela ea seotsoa, sepheo sa mokhoa oona ke ho senya.

2) Leha ho le joalo, mona puo ha e fetisoe ka boghekanyetsi, empa e
fetisoa ka mokhoa o tletseng bokhopo le likhoka (11:9).

b. Sebui se khopo, se bua ka khalefo le ka mokhoa o hlabang (12:18;
16:27).
1) Sepheo sa “lits’ebo” tsa hae, ke ho hotetsa hlaha, le ho fehla
lelakabe (26:20).

2) E, Jakobo o re bonts’a hore “leleme ke mollo”, ebile e ka ba
setho se kotsi sa ‘mele (Jak 3:5, 6).

3) leleme le fetoha mollo bophelong ba rona, le etsa hoo ka: Notes -
a) Boithoriso(25:14).

b) Thetso (6:17;12:22;26:28).

c) Bopaki ba bohata(25:18).

d) Lits’ebo(20:19).

e) Ho fehla khalefo(25:23).

f) Hoseba(11:13).

g) ho ghekella ka lipolelo tse masene (26:28; 28:23;29:5).

4. Mokhoa oa ea bohlale.

a. Oona ke mokhoa o sa ts’oaneng le puo ea mofebi/seotsoa, leoatla,
le ea khopo.

1) Phapano ea puo ea ea bohlale le ea mofebi.
a) Mofebi ha a bue ‘nete.

b) Ea bohlale o bua ‘nete kamehla (4:24; 12:17; 16:23).

Notes — 2) Phapano ea puo ea ea bohlale le ea leoatla.

a) Leoatla le bua le sa nahana. Ea bohlale oa nahana pele a
bua. (15:28;16:23).

(1) Mantsoe a a baloa, ebile a baloa hantle.
(2) O tseba moo a lokelang ho thola (11:13).

b) Leoatla ha le khone ho its’oara. Ea bohlale o tseba ho notla
lipolelo tsa hae.
(1) Ha a utloe ho hlokahala ho tlatsa le ho eketsa maikutlo
a hae maikutlong a ba bang (e senya nako, le ho etsa
pheta-peto e sa hlokahaleng ha motho a tlatsa ntho e
seng e ntse e hlakile).

(2) Kahoo, mantsoe a hae a na le boima, ebile a na le moelelo
ha a bua.

c¢) Leoatla le ea bebera. Ha a itlhahlobe, ha a inahane, ebile
ha shebe nako eo a lokelang ho bua. Ea bohlale o utloisisa
bohlokoa ba nako.
(1) Puo ea hae e amana le boemo ebile e nepahetse (15:23 le
25:11).

(2) Ntlha e ke ke ea etsa moelelo ho hang ntle le ha e
buooa sebakeng se nepahetseng, ka nako e

nepahetseng. Le Liprovebia, bohlale ke ho tseba nako
ea ho li sebelisa ka eona.

3) Phapano ea puo ea ea bohlale le ea ea khopo.
a) Mokhoa oa ea khopo, o tletse khalefo, bokhopo le ntoa. Ea
bohlale o bonolo.
b) Motho ea bohlale o bua ka moea o bonolo, o robehileng (17:27).

(1) Moea o bonolo o fana ka sebaka sa ho mamela(18:13).

(2) Moea o bonolo o lumella bohloko ba maikutlo bo theohe
(15:1).

(3) Moea o bonolo o matla, o mafolofolo (25:15).

b. Qetellong, puo ea ea bohlale e reretsoe ho khothatsa (12:25) le ho
folisa (12:18;4:20-22).

1) Re lokela ho lula re hlahloba litloaelo tsa rona tsa puo. Re
lokela ho ipotsa lipotso tse gholotsang.

a) Na re sebelisa maleme a rona ka bohlale?
b) Na re sebelisa lipolelo tsa rona ho khothatsa le ho folisa?
c¢) Nare lula re ingama-ngama?

d) Na ka nako e ngoe re oela tekong ea ho bua hampe ka
batho ba bang?

e) Na re bua haholo?
f) Na lipolelo tsa rona li hlaba batho ba bang?

g) Na re kenyeletsa lipolelo tse nang le moelelo ha re bua?

INtlha ea Puisano|

A ko re arolele ka boitsebelo ba hau ts’ebelisong ea mekhoa ena e mene ea
ho busa. Etsa geto kajeno ea ho bua ka bohlale

III.Likamano.
A. Likamano le ba-haheno.
1. Selelekela.
a. Likamano.
1) Likamano li bohlokoa hobane ke ka tsona re ithutang

likamano tsa rona le Molimo.

2) Botle ba likamano le ba bang, ke sesupo sa kamano e ntle le
Molimo.

Notes

Notes - b.

a.

b.

Ba-haheno.

1) Batho ba bangata ba re ha ba na bothata ba ho ba le kutloano le
batho ba bang ba bangata.

2) Empa batho bona bao, ba na le bothata ba ho utloana le
“motho oa mohahisani” (mo-haheno).

2. Liprovebia li fana ka litaco malebana le ho ba mohaisani ea motle.

Mohaisani ea hantle ha a “bue haholo”. Ke motho ea ts’epahalang
ebile o khona ho boloka makunutu (11:12).

Ha a na morero oa ho lematsa mohaisani (3:29).

Ha a jale le ho potlakela linyeoe (25:8, 9).

Ke mohlala o motle, ebile o tataisa ba bang (12:26).
O fumaneha kamehla (27:10).

O molemo le ho bao ba sa morateng (25:21, 22).

O likahlolo 1i bonolo (24:17).

O hlokomela lipolelo tsa hae (25:17).

1) O hlompha boikutlo ba ba bang. Ha a its’unyaketse linthong
tsa mohaisani. Ha a lule ho fihlela mohahabo a teneha.

2) O hlokolosi. Ha tene. Ha a tlole meeli ea kamano le phelisano.

3. Lerato ke molaetsa.
a.

Limelo tsa mohaisani ea hantle ke limelo tsa lerato.

Re hopotsoa ka karolo ea bobeli ea molao o moholo. rata oa heno.

B. Metsoalle ea ‘nete. _
Notes

1. Selelekela.

a. U na le metsoalle e mekae eo o ka reng ke ea ‘nete? Haeba o
ts’oana le batho ba bang ba bangata, e ka ‘na ba ha o na metsoalle
e ka fetang seatla, eo o ka e bitsang ea ‘nete (“metsoalle e
meholo”).

b. Motsoalle oa ‘nete, ke motho eo o moarolelang makunutu a
maholo. Ke motho ea kileng a ba le uena meepeng le metheong ea
bophelo. Mantsoe a hlalosang motsoalle oa sebele ke:

1) Bots’epehi.
2) Ho se fetohe.

3) Boitelo bo se nang moeli.

c. Liprovebia li bonts’a hore setsoelle sa ‘nete ha se okole feela,
empa se tebile.

1) liprovebia e bua ka “motsoalle oa sebele o ts’epahala ho feta
ngoana’bo motho” (18:24).

2) E bua ka motsoalle ea nang le “lerato kamehla” (17:17).
3) E lemoha hore motho eo e leng motsoalle ka baka la maruo a

hau (14:20) Limpho tsa hau (19:6) e ke ke ea ba motsoalle ka
linako tse thata.

| Ntlha ea Puisano|

A ko fane ka mehlala kapa mapaki a bonts’ang setsoalle sa ‘nete.

2. Setsoalle.

a.

Keletso e ntle kahar’a setsoalle.

1)

2)

3)

Keletso e ntle pakeng tsa metsoalle e ka getella e le tataiso,
khothatso kapa bopaki (27:9).

Keletso e pakeng tsa metsoalle, e ka tla ka sebopeho sa
khalemo le gholotso (27:17). Metsoalle e lokela ho thusana
kholong leha ho le bohloko ka nako e ngoe.

Setsoalle sa ‘nete se lokela ho amohela mefuta ena ea keletso
ka bobeli.

‘Nete Setsoalleng.

1)

2)

Motsoalle oa sebele o ikemiselitse ho beha setsoalle tsietsing
molemong feela oa ho thusa motsoalle oa hae. Ke eena ea
bolellang motsoalle oa hae seo ba bang ba se tsebang ka eena,
empa ba se na boikemisetso ba ho mobolella. Lerato la hae le
phahamela takatso ea hae ea ho ba boemong bo
mabots’obots’o (27:6).

Ha nakoana, qekiso le mamellano e sa tebang ea setsoalle se sa
tebang e ka labalabeloa. Leha ho le joalo, getellong, botebo ba
setsoalle sa ‘nete bo tla thabeloa hamorao (28:23).

Lintho tsa bohlokoa tseo metsoalle e lokela ho li qoba.

1)

2)

Metsoalle e lokela ho qoba ts’ebano le nyenyefatsano (16:28).
Ho buana ka mekokotlong, ho nyefolana, le ho sebana ho
sentse le ho ghala setsoalle sa ba bangata.

Metsoalle e lokela ho ts’oarelana le ho leballana. Ha ba a
lokela ho hopotsana lintho tseo ba seng ba ts’oarelane ka tsona
(17:9).

a) Ho se ts’oarele ho fetoha boits’eno bo tebileng. Boits’eno
bo hlahisa khalefo le tlhahafalo. Tlhahafalo e fetoha
borabele le bohanyetsi. Bohanyetsi le borabele li hlahisa
ho se tsotelle. Ho se tsotelle ho hlahisa lefu. Boemong
bona, kamano e ea shoa.

b) Ketsahalo ena e bolaile setsoalle sa ba bangata... le
manyalo!

C. Kamano ea lelapa. -
1. Selelekela. Notes

a. Bohlokoa ba lelapa.
1) Liprovebia tse ngata li amana le bophelo ba lelapa.
2) Lelapa ke motheo oa likamano tse ngata.
a) Kereke e hahiloe ka malapa.
b) Naha e hahiloe ka malapa.

c¢) Ha ho ba le likhaohano kahar’a sechaba, hoo ke hobane
lekhotla la malapa le ghalana.

3) Derek Kidner bukeng ea hae e bitsoang The Proverbs, o re: “Ho
Liprovebia, lelapa le ts’oere karolo e kholo, ea bohlokoa
phelisanong ea batho, e amohetsoeng Selekaneng sa
Senai...bots’epehi malapeng bo tlisoa ke kholiso e ntle ea bana
bao batsoali ba bona ba phelisanang ka thabo le bongoe.”5

b. Re tlo shebana le lenyalo le botsoali.
2. Kamano ea lenyalo.

a. Hona le kamano e kholo pakeng tsa monna le mosali bukeng ea

Liprobebia.

1) Lenyalo le senyehileng le hlalosoa ho 2:17, ho ipapisoa le
motho ea sieang “molekane” oa hae. lentsoe lena, puong ea
Seheberu, le na le moelelo o tebileng haholo. Le ka tolokoa e
le “setsoalle sa sebele” (bala le Pes 55:13; Liprov 16:28; 17:9;
Jer 13:21; le Mikiea 7:5 bakeng sa ts’ebeliso e ngoe ea lentsoe
lena).

2) Tiiso le tlhakisiso ena e bonahala e hanana le ho nyala basali
ba bangata, e leng ntho e neng e tloaelehile Israeleng.

3) Ebile e bonahala e hanana le taba ea hore basali ba katlas’a
banna (e leng se bonahalang hamorao Bojuding).

b. Mosali.

1)

2)

3)

4)

Mosali oa Liprovebia 31, ke mosali ea ts’epahallang monna oa hae.

Liprovebia 9:13-18, e bua ka mosali oa leoatla ea sa
ts’epahalleng monna oa hae.

Mosali a ka haha lelapa kapa a le senya (14:1; 18:22; 19:14;
12:4).

Basali ba bonoa e le bo-mphato le banna kholisong ea bana. Ba
bua lentsoe le ts’oanang. (1:8,9; 6:20; 31:1).

c. Monna.

1)

2)

3)

4)

5)

Ntlha e phetoang hangata mabapi le lenyalo, ke khothaletso e
fuoang banna, hore banna ba ts’epahalle basali ba bona.

Monna o lokela ho itella mosali oa hae.

a) Boitelo bona e lokela e be tholoana ea khotsofatsano
kamanong ea lenyalo (5:15-20).

b) Kamano e tebileng e ea fela ha ho se maghama a
bots’epehi a lenyalong.

c¢) Leroy Eims, bukeng ea hae e bitsoang, Wisdom From
Above, o re: “menyaka ea lehae la motho, joaloka seliba sa
mong’a sona, e hloekile, e ea pholisa, ebile e ea

matlafatsa.”®

Ho feba ho ama lelapa le kamano ea lelapa.
a) Monna oa itematsa(6:32b).

b) O boetse o choatla lelapa la hae.

Bohloeki bo molemong oa rona. E ka ba ntho e molemo ho
mamela keletso ena (6:32a).

Ho qoba lipounama(molomo) tsa seotsoa tse isang lefung,
monna o lokela ho ba le lipounama(molomo) tsa tsebo (5:2, 3).

3.

kamano ea botsoali.
Kholiso le khalemo ea bana.

a.

1)

2)

3)

Liprovebia li na le thuto e tebileng ea bohlale.

a) Haeba bohlale ke bophelo ka bo-bona (8:35, 36), ha ho le
joalo, ho molemo ho tsamaea ka tsela e boima feela e isa
bophelong, ho ena le ho nka tsela e bobebe e isang lefung
(23:14 1e19:18).

b) Re lokela ho bua ka taba ea “lerato le thata” (sheba 13:24).
Lerato le thata, le bolela ho etsoa ha lintho tse boima ka
baka la lerato, hoena le ho roballa ka legebeng le ho etsa
lintho ka mokhoa o bonolo.

Kantle ho lesoai, “bohlanya bo pelong ea ngoana” ha bo
phekoloe.
a) Qetello e ba tlontlolleho ea lelapa (29:15).

b) Qetello ke ho shoa ha ngoana (23:14).
Hona le batho ba reng ha ba shape bana ba bona hobane ba ba

rata. ‘Nete ke hore ha ba shape bana ba bona ka baka la botsoa
le bofokoli, kapa ka baka la thetseho.

Ho holisa le ho ruta bana.

1)

2)

3)

4)

Khalemo le kholiso, 1i lokela ho etsoa ka matla ho feta
ts’ebeliso ea lesoai.

a) Ke “thuto tsa ka” (3:1) tse thusang ngoana a se ke a
“Kkheloha tsela” (22:6).

b) Buka eohle ea Liprovebia, e qaloa ka kopo ena, “Mor’a ka
mamela thuto ea ntat’ao” (1:8).

Ka kakaretso, kholiso le thuto li lokela ho fana ka tataiso.

Ka kotloloho, kholiso le thuto, li lokela ho haha le ho hlahisa
sebopeho sa ngoana.

Sepheo ke ho hlomella ngoana ho tsamaea ka tsela ea katleho
bophelong (3:23; 4:8-12).

Notes

c. Phoso ea botsoali.

1)

2)

3)

4)

3)

Re lokela ho utloisisa hore kholiso ka bo-eona ha e hahe
bohlale. Taeo e lokela ho ananeloa.

Pehelo ea taba ena e hlakile ho 2:1: “Mor’a ka, HA o amohela
litaba tsa ka.”

a) Liprovebia li fana ka litaeo tse lokelang ho amoheloa.
b) Ha li fane ka lits’episo tse kang molao.

c¢) Kahoo, Liprovebia li kenyeletsa lethathamo le lelele la
bana ba lahlehang (10:5; 15:20; 20:20; 29:3; 30:11, 17).

Phoso ea motsoali ha e hlile ha e ho fokoleng ha karabelo ea
ngoana bohlaleng. Qetellong, motho ka mong o lokela ho
ikhethela tsela ea hae.

Phoso ea motsoali e ho neneng khalemo le taco e matla (ho
otlolla sebopeho).

Derek Kidner o getella ka lipolelo tsena: “Leha hona le
batsoali ba hlajoang ke lihlong(29:15), le teng, motho ka mong
o lokela ho itjarela litholoana tse ba bang, hobane ke katamelo
ea hae bohlaleng, e tla supa seo a se lebeletseng.”7

Ntlha ea Puisano

Nka nakoana ea metsotso ho bua ka likamano tsa bohahisani,
setsoalle le malapa.

Pace 190

Tue CHRISTIAN LIFE



[ IPROVEBIA

IV. Qetello puisanong le kamano.
Q P g Notes -

A. Qbholotso ea liprovebia.

1. Buka ea Liprovebia e tletse ka litaba tse amanang le bophelo. Lintlha
tseo re ithutileng ka tsona, ke tse amanang le bophelo ba letsatsi le
letsatsi. Li re hokahanya le batho ba bang.

2. Re lokela ho arabela joang? Thuto e hlakile. Re na le ‘mapa. Potso e
salang e le teng ke ena, “Na re tla e latela?” (2:1-5).

Notes —_ Qetello

'William Arnot, Studies in Proverbs (Grand Rapids: Kregal Publications, 1978),
p. 17.

*David Wright, Wisdom as a Lifestyle (Grand Rapids: Lamplighter, 1987), p. 112.

*Wright, p. 113.
Ibid., p. 117.
*Derek Kidner, The Proverbs (London: Inter-Varsity Press, 1964), p. 52. 6Leroy

Eims, Wisdom From Above (Wheaton: Victor Books, 1978), p. 108. ’Kidner, p.

50.

